
 

 

 

 

 

 

 

 

 

 

 

 

 

 

 

 

REUNIÓN DA COMISIÓN 6ª, INDUSTRIA,

ENERXÍA, COMERCIO E TURISMO
 

Día: 06.11.2019        Hora: 10:30



A Comisión 6ª, Industria, Enerxía, Comercio e Turismo, da que vostede forma parte, 
reunirase  o  próximo  día  6  de  novembro  de  2019,  ás   10:30   horas,  no  pazo  do 
Parlamento.

A orde do día é a seguinte :

Punto 1. Designación  da  Ponencia  encargada  de  elaborar o  informe sobre  o 
Proxecto  de  lei   de  regulación do  aproveitamento  lúdico  das  augas 
termais de Galicia (10/PL-000018, doc. núm. 53521).

Punto 2. Preguntas

2.1 56456 (10/POC-008877)
Grupo Parlamentario do Bloque Nacionalista Galego
Presas Bergantiños, Noa e 5 máis
Sobre  as  actuacións  previstas  pola  Xunta  de  Galicia  para  modificar  os 
resultados da política seguida en materia de innovación e a súa valoración 
respecto  da  evolución  dos  indicadores  referidos  á  I+D+i,  así  como  a 
avaliación que fai  dos resultados do desinvestimento en innovación dos 
últimos anos
Publicación da iniciativa, BOPG n.º 540, do 02.10.2019

2.2 56671 (10/POC-008893)
Grupo Parlamentario dos Socialistas de Galicia
Pérez Seco, José Manuel e Rodríguez Rumbo, Matilde Begoña
Sobre as razóns da Xunta de Galicia para non ter aprobado no ano 2019 un 
plan de inspección turística, as previsións ao respecto para o ano 2020 e as 
súas intencións referidas ao aumento dos inspectores de turismo de cara ao 
Ano Xacobeo 2021
Publicación da iniciativa, BOPG n.º 544, do 09.10.2019

2.3 57178 (10/POC-008971)
Grupo Parlamentario dos Socialistas de Galicia
Rodríguez Rumbo, Matilde Begoña e 2 máis
Sobre  a  valoración  que  fai  o  Goberno  galego  dos  resultados  da 
implantación da estratexia Autónomo 2020, a contía do orzamento inicial 
investido e os datos referidos ás actuacións implementadas, así como a súa 
opinión respecto do cumprimento no 31 de decembro de 2020 dos retos 
establecidos nela
Publicación da iniciativa, BOPG n.º 547, do 16.10.2019

2.4 57265 (10/POC-008984)
Grupo Parlamentario Grupo Común da Esquerda
Chao Pérez, Luca
Sobre  a  valoración  do  Goberno  galego  respecto  da  situación  do  sector 
naval e da industria auxiliar en Vigo



Publicación da iniciativa, BOPG n.º 547, do 16.10.2019

2.5 57368 (10/POC-008993)
Grupo Parlamentario Mixto
Casal Vidal, Francisco e 3 máis
Sobre as intencións da Xunta de Galicia referidas á realización de todas as 
actuacións  necesarias  para  impedir  o  cambio  de  usos  dos  terreos  do 
estaleiro Vulcano e a demanda ao Goberno galego e ao Concello de Vigo 
da actuación no mesmo xeito, así como a súa posición respecto da posta en 
marcha  e  da  dotación  orzamentaria  para  o  ano  2020  dun  proxecto  de 
creación dunha gran base de reparación de buques que podería asentarse en 
Vulcano e Metalships
Publicación da iniciativa, BOPG n.º 547, do 16.10.2019

Punto 3. Proposicións non de lei

3.1 36220 (10/PNC-002906)
Grupo Parlamentario Popular de Galicia
Egerique Mosquera, Teresa e 9 máis
Sobre a realización de xestións polo Goberno galego diante do Concello de 
Vigo  para  o  establecemento  dunha  canle  de  diálogo  que  permita  a 
colaboración  e  autorización  precisa  dese  concello  para  realizar  a 
sinalización  do  Camiño  Portugués  da  Costa  nese  termo  municipal 
(Procedemento de urxencia)
Publicación iniciativa carácter urxencia, BOPG n.º 354, do 12.09.2018

3.2 53082 (10/PNC-004226)
Grupo Parlamentario Popular de Galicia
Tellado Filgueira, Miguel Ángel e 8 máis
Sobre a demanda ao Goberno do Estado para que posibilite a Navantia-
Ferrol  a construción dun novo buque loxístico (AOR) e reprograme o plan 
de traballo das cinco fragatas F-110 encargadas pola Armada española para 
adiantar o comezo do corte de chapa, previsto para comezos de 2020
Publicación da iniciativa, BOPG n.º 522, do 30.08.2019

Os grupos parlamentarios poderán presentar emendas ás proposicións non de lei ata seis 
horas antes do inicio da sesión, ao abeiro do disposto no artigo 161.2 do Regulamento.

O que lle comunico para o seu coñecemento e a súa convocatoria á devandita reunión.

Santiago de Compostela, 28 de outubro de 2019

Cristina Isabel Romero Fernández

Presidenta da Comisión

Reunión da Comisión 6ª, Industria, Enerxía, Comercio e Turismo

Orde do día

 

 

1. Designación da Ponencia encargada de elaborar o informe sobre

o Proxecto de lei  de regulación do aproveitamento lúdico das

augas termais de Galicia (10/PL-000018, doc. núm. 53521).



 

 

Reunión da Comisión 6ª, Industria, Enerxía, Comercio e Turismo

Día: 06.11.2019        Hora: 10:30

Orde do día

 

 

2. Preguntas



 

 

Reunión da Comisión 6ª, Industria, Enerxía, Comercio e Turismo

Orde do día

 

 

2.1 56456(10/POC-008877)

Grupo Parlamentario do Bloque Nacionalista Galego

Presas Bergantiños, Noa e 5 máis

Sobre as actuacións previstas pola Xunta de Galicia para

modificar os resultados da política seguida en materia de

innovación e a súa valoración respecto da evolución dos

indicadores referidos á I+D+i, así como a avaliación que fai

dos resultados do desinvestimento en innovación dos últimos

anos

Publicación da iniciativa, 540, 02.10.2019

Á Mesa do Parlamento 

Noa Presas Bergantiños, Ana Pontón Mondelo, Olalla Rodil Fernández, 

Xosé Luis Rivas Cruz, Montserrat Prado Cores e Luis Bará Torres, deputadas e 

deputados do Grupo Parlamentar do Bloque Nacionalista Galego (BNG), presentan 

a seguinte Pregunta para resposta oral na Comisión 6ª, relativa á necesidade de 

rectificación da fracasada política de investigación, desenvolvemento e innovación 

levada a cabo polo goberno galego. 

 

A avaliación da última década en termos de investigación e innovación deixa un 

panorama con moitas deficiencias, que non prepara Galiza para o futuro e que precisa 

dunha volta de porca desde varios puntos de vista.  

Como resultado das políticas aplicadas polo goberno presidido por Núñez Feijóo 

temos un país menos innovador e con menos tecido produtivo, tal e como amosan 

diversos indicadores. Por exemplo, os datos relativos ás empresas innovadoras en 

Galiza que ofrece o IGE son ilustrativos: o número de empresas con actividades 

innovadoras, de empresas innovadoras IEN e de empresas tecnoloxicamente 

innovadoras descenderon dende o 2008 ate o 2016 (último ano publicado) nun 56,9%, 

nun 55,6% e nun 57,6% respectivamente, polo tanto bastante máis da metade das 

empresas que realizaban estas actividades no 2008 xa non o fan na actualidade.  

Mesmo nos momentos e que tras varios anos de recesión os indicadores 

macroeconómicos comezaron a ter datos positivos, e malia o progresivo endebedamento 

do goberno galego, estes recursos non reverteron nun meirande esforzo innovador, a 

comezar polo financiamento. Por exemplo, no que ten a ver co esforzo porcentaxe de 

gasto en I+D en relación ao PIB, os datos tamén amosan unha situación preocupante. 

Este indicador caeu coa chegada de Feijóo ao goberno e a día de hoxe temos que o 

último dato sitúa o esforzo no último ano dispoñíbel (2016) no 0,87%. Malia que o o 

Plan Innova Galiza 2020 ten como obxectivo acadar o 1,7 de gasto no 2020 este 

obxectivo é difícil de crer e, ademais, as recomendacións internacionais sitúan como 

horizonte recomendábel o 3%. 

Así mesmo, existen outros indicadores do fracaso como a incapacidade para 

atraer meirande investimento ou a captación de talento, que evidencian as carencias do 

propio Plan Innova e do funcionamento da GAIN.  

Esta situación é insostíbel e lastra as necesidades de desenvolvemento do noso 

país nun momento clave no que as incertezas e o risco dunha nova crise económica 

cuxo alcance descoñecemos. É, polo tanto, máis necesario ca nunca consolidar un 

sistema innovador co que favorecer o desenvolvemento do noso país e reforzar a 

economía produtiva, aumentando o contido en coñecemento das súas actividades e 

reforzando a especialización mediante a creación e dotación dos recursos tecnolóxicos e 

humanos necesarios.  

Galiza precisa dunha aposta estratéxica para avanzar cara un modelo produtivo 

baseado na innovación e na investigación 

 

Por todo isto formúlanse as seguintes preguntas para resposta oral na Comisión 

6ª: 

Que actuacións vai levar a cabo o goberno galego para corrixir o seu fracaso 

respecto da innovación?  

Como valora o goberno galego a evolución dos indicadores referidos a I+D+i? 

Como avalía o goberno galego os resultados do desinvestimento canto a 

innovación dos último anos? 

Que vai facer o goberno galego para corrixir a negativa evolución do I+D+i en 

Galiza no sector empresarial? 

Considera suficientes os esforzos no sector público?  

Considera o goberno galego que as súas políticas están a servir para reorientar 

os diferentes sectores produtivos cara un cambio de modelo baseado na innovación? 

Considera o goberno galego que ten favorecido a consolidación da carreira 

investigadora?  

Como valora o funcionamento da GAIN canto a captación de investimento e 

talento?  

 

Santiago de Compostela, 26 de setembro de 2019 

 

Asdo.: Noa Presas Bergantiños 

Montserrat Prado Cores 

Luis Bará Torres 

Olalla Rodil Fernández 

Xosé Luis Rivas Cruz 

Ana Pontón Mondelo  

Deputadas e deputados do G.P. do BNG 

Asinado dixitalmente por: 

 

Noa Presas Bergantiños na data 26/09/2019 14:29:20 

 

María Montserrat Prado Cores na data 26/09/2019 14:29:29 

 

Xosé Luis Bará Torres na data 26/09/2019 14:29:40 

 

Olalla Rodil Fernández na data 26/09/2019 14:29:50 

 

Xose Luis Rivas Cruz na data 26/09/2019 14:30:03 

 

Ana Pontón Mondelo na data 26/09/2019 14:30:11 

Reunión da Comisión 6ª, Industria, Enerxía, Comercio e Turismo

Día: 06.11.2019        Hora: 10:30

Orde do día

 

 

2.2 56671(10/POC-008893)

Grupo Parlamentario dos Socialistas de Galicia

Pérez Seco, José Manuel e Rodríguez Rumbo, Matilde Begoña

Sobre as razóns da Xunta de Galicia para non ter aprobado no

ano 2019 un plan de inspección turística, as previsións ao

respecto para o ano 2020 e as súas intencións referidas ao

aumento dos inspectores de turismo de cara ao Ano Xacobeo

2021

Publicación da iniciativa, 544, 09.10.2019



 
 

 
 

Á Mesa do Parlamento 

 

 

José Manuel Pérez Seco e Matilde Begoña Rodríguez Rumbo, deputado e 

deputada pertencentes ao Grupo Parlamentario dos Socialistas de Galicia, 

ao abeiro do disposto no artigo 152 do Regulamento da Cámara, presenta 

ante esa mesa a seguinte pregunta para a súa resposta oral na Comisión 6ª. 

 

É innegable que o Xacobeo 2021 supón un reto e unha oportunidade para 

Galicia, por iso, aínda temos que mellorar en diferentes aspectos turísticos.  

 

Non obstante, existen unha serie de debilidades que se teñen que atallar, 

como por exemplo: a inspección turística, que segundo a Lei  7/2011, do 27 

de outubro, do turismo de Galicia, no seu artigo 97 “Ámbito de actuación 

da inspección turística”; dispón que: 
 

9.1 “Corresponde ás inspectoras e inspectores de turismo a comprobación 

e vixilancia do cumprimento das obrigacións impostas pola normativa 

turística aplicable”. 

 

9.2 “Ao fin de garantir unha adecuada planificación da actividade 

inspectora e a consecución dos obxectivos de calidade e excelencia da 

actividade turística, anualmente a Administración da Xunta de Galicia 

aprobará un plan de inspección turística”. 

 

9.3 “No plan de inspección estableceranse os obxectivos da actuación 

inspectora, os establecementos obxecto de inspección e o seu ámbito 

xeográfico e temporal. Devanditos obxectivos da actuación inspectora 

someteranse ao trámite de audiencia do Consello do Turismo de Galicia”. 

 

Lamentablemente, isto non se está levando a cabo, Turismo de Galicia non 

está a cumprir coas súas obrigas de inspección xa que non dedica recursos a 

inspección turística. 

 

Por iso o deputado e a deputada que asinan formulan as seguintes 

preguntas: 

1ª) Cal foi o motivo polo que  a Xunta de Galicia non aprobou un plan de 

inspección turística no ano 2019? 

 

2ª) Ten previsto a Xunta de Galicia aprobar un plan de inspección turística, 

para o ano 2020, en caso afirmativo, en que data? 

 

3ª) Coa vista posta no Xacobeo 2021, ten previsto a Xunta de Galicia 

aumentar o número de inspectores de turismo? 

 

Pazo do Parlamento, 26 de setembro de 2019 
 

 

 

Asinado dixitalmente por: 

 

Jóse Manuel Pérez Seco na data 27/09/2019 13:53:05 

 

Matilde Begoña Rodríguez Rumbo na data 27/09/2019 13:53:28 

Reunión da Comisión 6ª, Industria, Enerxía, Comercio e Turismo

Día: 06.11.2019        Hora: 10:30

Orde do día

 

 

2.3 57178(10/POC-008971)

Grupo Parlamentario dos Socialistas de Galicia

Rodríguez Rumbo, Matilde Begoña e 2 máis

Sobre a valoración que fai o Goberno galego dos resultados da

implantación da estratexia Autónomo 2020, a contía do

orzamento inicial investido e os datos referidos ás

actuacións implementadas, así como a súa opinión respecto do

cumprimento no 31 de decembro de 2020 dos retos establecidos

nela

Publicación da iniciativa, 547, 16.10.2019



 
 

 
 

Á Mesa do Parlamento 

 

 

Matilde Begoña Rodríguez Rumbo, Patricia Otero Rodríguez e José Manuel 

Pérez Seco, deputadas e deputado pertencentes ao Grupo Parlamentario dos 

Socialistas de Galicia, ao abeiro do disposto no artigo 152 do Regulamento da 

Cámara, presentan ante esa mesa a seguinte pregunta para a súa resposta oral na 

Comisión 6ª. 

 

No mes de xullo de 2017 a Xunta de Galicia presentou a Estratexia Autónomo 

2020 cun período de vixencia desde xullo de 2017 ata o 31 de decembro de 2020. 

A dita estratexia establecía tres retos: Incorporar novas persoas e fortalecer o 

emprego autónomo, facilitar mellores condiciones para o autónomo e simplificar 

e axilizar a interacción co colectivo autónomo. Para a consecución destes retos, a 

Xunta de Galicia anunciaba un orzamento 2017-2020 de 160 millóns de euros 

(40 millóns de euros anuais) e unha estimación de 10.000 beneficiarios por ano. 

 

Vinte e seis  meses despois da implantación da Estratexia Autónomo 2020 e 

cando só quedan 15 meses para a súa finalización os datos de afiliación ao 

réxime de autónomos en Galicia  revélannos que o número de persoas afiliadas 

en setembro deste ano é de 210.489, é dicir 514 persoas menos que no mes 

anterior e 15.305 menos que na data de implantación da Estratexia. 

 

Por iso as deputadas e o deputado que asinan formulan as seguintes preguntas: 

 

1ª) Que valoración fai o Goberno galego dos resultados acadados pola Estratexia 

Autónomo 2020? 

 

2ª) Canto leva gastado o Goberno galego sobre o inicialmente orzamentado? 

 

3ª) Cales foron as accións implementadas, con que importe e cales son os 

resultados acadados con cada unha delas? 

 

4ª) Considera o Goberno galego que a 31 de decembro de 2020 van estar 

cumpridos os retos inicialmente establecidos? 

 

 

Pazo do Parlamento, 8 de outubro de 2019 

 

 

 
Asinado dixitalmente por: 

Matilde Begoña Rodríguez Rumbo na data 08/10/2019 17:02:31 

 
Patricia Otero Rodríguez na data 08/10/2019 17:02:48 

 
Jóse Manuel Pérez Seco na data 08/10/2019 17:02:59 

Reunión da Comisión 6ª, Industria, Enerxía, Comercio e Turismo

Día: 06.11.2019        Hora: 10:30

Orde do día

 

 

2.4 57265(10/POC-008984)

Grupo Parlamentario Grupo Común da Esquerda

Chao Pérez, Luca

Sobre a valoración do Goberno galego respecto da situación do

sector naval e da industria auxiliar en Vigo

Publicación da iniciativa, 547, 16.10.2019



 

   
Grupo Parlamentar 

Grupo Común da Esquerda 

+ 981 551 584 

 gp-grupocomundaesquerda@parlamentodegalicia.gal 

 

    Á MESA DO PARLAMENTO 

 

Luca Chao Pérez, deputada do Grupo Parlamentario Grupo Común da 

Esquerda, ao abeiro do disposto no artigo 156 do Regulamento da Cámara, 

presenta a seguinte Pregunta, para a súa resposta oral na Comisión 6.ª, sobre 

a situación do sector naval en Vigo. 

 

 

O pasado 25 de setembro, no debate sobre o estado da nación, o Sr. Presidente da 

Xunta de Galicia gabábase de que o sector naval galego “recuperou o liderado” e 

“ten hoxe a segunda maior carteira de pedidos de toda Europa”. 

Esquecía, por suposto, a situación de Vulcano, de Barreras e da súa industria 

auxiliar. Primeiro foron os 69 despedimentos en Vulcano e o que sería o primeiro 

peche dun estaleiro en Vigo sen que o Goberno galego buscara inversor algún. 

Logo os impagos e preconcurso de Barreras que deixaron xa polo camiño 800 

postos de traballo moi especializados e os que podan vir toda vez que a industria 

auxiliar xa está advertindo da súa incapacidade para recolocar a estas persoas. 

Cómpre lembrar que falamos dun sector fundamental na nosa economía e 

particularmente no noso tecido industrial: 

Un sector que xera máis de: 

 10.000 empregos industriais directos 

 Outros 25.000 empregos indirectos 

 Preto de 2.000 millóns de € anuais de facturación,  que supoñen 

aproximadamente o 3,3% do PIB galego 

Un sector de grande importancia estratéxica para Galicia pola súa capacidade 

Grupo Común da Esquerda 

+ 981 551 584 

 gp-grupocomundaesquerda@parlamentodegalicia.gal 

 

tractora sobre outras actividades e servizos industriais, polo seu alto contido 

tecnolóxico, polo seu grao de internacionalización, o 90% da produción vai 

destinada a mercados exteriores e, sobre todo, pola súa importancia no emprego. 

Trátase dunha actividade totalmente integrada na nosa economía, coa práctica 

totalidade da cadea de valor ubicada en Galicia: servizos especializados, 

estruturas, sistemas de propulsión, electricidade, electrónica e automatización, 

equipamento e accesorios, habitación, etc., son algunhas das especialidades 

produtivas que contan con empresas galegas auxiliares, a inmensa maioría 

Pemes, e fortemente dependentes da construción naval. 

 

Por estes motivos o Grupo Parlamentar Grupo Común da Esquerda presenta a 

seguinte Pregunta para a súa resposta en Comisión: 

 

- Que valoración fai o Goberno galego da situación do sector naval e da 

industria auxiliar en Vigo? 

 

Santiago de Compostela, 9 de outubro de 2019. 

 

 

   Asdo.: Luca Chao Pérez 

  Deputada do G.P. Grupo Común da Esquerda. 

 

 

Asinado dixitalmente por: 

 

Luca Chao Pérez na data 09/10/2019 13:49:12 

 

C
S

V
: R

E
X

IS
TR

O
5z

2g
G

lQ
m

D
5

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/



 

 

Reunión da Comisión 6ª, Industria, Enerxía, Comercio e Turismo

Día: 06.11.2019        Hora: 10:30

Orde do día

 

 

2.5 57368(10/POC-008993)

Grupo Parlamentario Mixto

Casal Vidal, Francisco e 3 máis

Sobre as intencións da Xunta de Galicia referidas á

realización de todas as actuacións necesarias para impedir o

cambio de usos dos terreos do estaleiro Vulcano e a demanda

ao Goberno galego e ao Concello de Vigo da actuación no mesmo

xeito, así como a súa posición respecto da posta en marcha e

da dotación orzamentaria para o ano 2020 dun proxecto de

creación dunha gran base de reparación de buques que podería

asentarse en Vulcano e Metalships

Publicación da iniciativa, 547, 16.10.2019



 

Á MESA DO PARLAMENTO 

 

Francisco Casal Vidal, David Rodríguez Estévez e Luís Villares Naveira e 

Paula Vázquez Verao, deputados e deputada pertencentes ao Grupo 

Parlamentario Mixto, ao abeiro do artigo 156 do Regulamento da Cámara, 

presentan a seguinte Pregunta para a súa resposta oral na Comisión 6ª relativa a 

busca de alternativas ante o peche de Vulcano. 

 

A busca dunha solución de futuro para Vulcano, a estas alturas, non pode vir por 

actuacións particulares neste estaleiro. Tería que vir dunha actuación estratéxica 

en todo o sector na liña de non perder capacidade produtiva no naval, que non 

podería ser recuperada se os terreos de Vulcano se dedican a outra actividade. 

 

Polo tanto o primeiro é facer todas as actuacións necesarias polo Concello, a 

Xunta de Galicia e o Goberno do Estado para que non se poidan cambiar os usos 

dos terreos. 

 

Todos os indicadores sinalan que a industria naval ten e terá unhas expectativas 

moi importantes nos próximos anos. Galicia non pode perder capacidade 

produtiva, por falta de control e planificación, tamén pola incompetencia de 

xerencias que contaron co apoio da Xunta de Galicia sen os controis necesarios. 

 

Non ten a Xunta na súa Consellería de Industria ningún departamento que faga 

seguimento das actividades  dos sectores industriais estratéxicos en Galicia?  

 

Non detectaron a tempo a situación en Vulcano ou a oferta temeraria, un 40% por 

debaixo do custo real, de Barreras no contrato dos cruceiros de Ritz Carlton, e iso 

que Fincantieri o manifestou varias veces.  Pois non, fiábanse mais do seu home 

en Barreras co que tantas fotos e abrazos se facía o Presidente Feijóo. Como diría 

a súa compañeira Esperanza Aguirre isto só é un problema de neglixencia “in 

vigilando”. E agora esta irresponsabilidade pagarana, como sempre, os 

traballadores dos estaleiros e as empresas auxiliares, as que maioritariamente 

constrúen os barcos e que se non se lles protexe a industria naval galega podería 

desaparecer. 

 

Por elo hai que alertar que en todas as actuacións da Xunta de Galicia hai que 

poñer como prioridade as garantías de emprego e as de cobro das auxiliares, iso é 

defender a maioría dos traballadores do naval. 

 

Cremos que hai que ter propostas innovadoras, por elo instamos a Xunta de 

Galicia a poñer en marcha un proxecto de creación dunha gran base de 

reparación de buques como demandan as auxiliares, que podería instalarse en 

Vulcano e Metalships. 

  

É a gran materia pendente do sector naval privado galego e unha das súas 

maiores frustracións, polo volume de negocio perdido na década longa que leva 

tentando pór en marcha o proxecto sen éxito. Agora é o momento de volver á 

carga e impulsar dunha vez por todas a creación dun centro de reparación naval, 

un colchón necesario para este sufrido sector que permita seguir traballando 

cando a actividade construtiva afrouxe. 

 

Ante a situación mencionada, o Grupo Parlamentario Mixto presenta a seguinte 

Pregunta ao Goberno para a súa resposta na Comisión 6ª: 

 

1.- Está a Xunta disposta a facer todas as actuacións necesarias  para que non se 

poidan cambiar os usos dos terreos de Vulcano? 

 

2.- Está a Xunta disposta a instar ao Concello de Vigo e ao Goberno do Estado a 

actuar do mesmo xeito? 

3.- Que posición ten a Xunta de Galicia sobre o proxecto de poñer en marcha e 

dotar orzamentariamente para o 2020 un proxecto de creación dunha gran base de 

reparación de buques que podería instalarse en Vulcano e Metalships? 

 

4.- Considera a Xunta de Galicia que é posible poñer condicionamentos dentro 

das posibles axudas a creación da base de reparacións para dar prioridade na 

contratación aos traballadores despedidos de Vulcano e as auxiliares que se viron 

prexudicadas coa liquidación da empresa? 

 

5.- Considera a Xunta de Galicia que é posible poñer condicionamentos dentro 

das posibles axudas a creación da base de reparacións mediante cláusulas 

contractuais e suspensivas que garantan o mantemento do emprego e o pago en 

tempo e forma as empresas auxiliares? 

 

Santiago de Compostela, 10 de outubro de 2019. 

 

Asdo.: Francisco Casal Vidal 

Luís Villares Naveira 

Davide Rodríguez Estévez 

Paula Vázquez Verao 

Deputados e deputada do G.P. Mixto 

 

 

 

 

 

Asinado dixitalmente por: 

 

Francisco Casal Vidal na data 10/10/2019 16:40:31 

 

Luis Villares Naveira na data 10/10/2019 16:40:43 

 

David Rodríguez Estévez na data 10/10/2019 16:41:19 

Paula Vázquez Verao na data 10/10/2019 16:41:29 

Reunión da Comisión 6ª, Industria, Enerxía, Comercio e Turismo

Día: 06.11.2019        Hora: 10:30

Orde do día

 

 

3. Proposicións non de lei



 

 

Reunión da Comisión 6ª, Industria, Enerxía, Comercio e Turismo

Día: 06.11.2019        Hora: 10:30

Orde do día

 

 

3.1 36220(10/PNC-002906)

Grupo Parlamentario Popular de Galicia

Egerique Mosquera, Teresa e 9 máis

Sobre a realización de xestións polo Goberno galego diante do

Concello de Vigo para o establecemento dunha canle de diálogo

que permita a colaboración e autorización precisa dese

concello para realizar a sinalización do Camiño Portugués da

Costa nese termo municipal (Procedemento de urxencia)

Publicación iniciativa carácter urxencia, 354, 12.09.2018



 

 

A Mesa do Parlamento 
 
O Grupo Parlamentario Popular de Galicia a través do seu Portavoz e por iniciativa 
das deputadas e deputados, Teresa Egerique Mosquera, Marián García Míguez, 
María Antón Vilasánchez, Moisés Blanco Paradelo, Moisés Rodríguez Pérez, 
Marta Nóvoa Iglesias, Cristina Romero Fernández, Miguel Tellado Filgueira, 
Sandra Vázquez Domínguez e Paula Prado del Río, ao abeiro do disposto no artigo 
98,160 e concordantes do Regulamento da Cámara, presenta ante esa Mesa, a 
seguinte proposición non de lei para o seu debate na Comisión 6ª, Industria, 
Enerxía, Comercio e Turismo polo trámite de urxencia. 
 
Xustificación da urxencia 
A urxencia ven motivada pola necesidade de que o Parlamento de Galicia se posicione 
canto antes sobre esta cuestión.  
 
Exposición de motivos 
 
O Camiño Portugués da Costa foi oficialmente recoñecido pola Xunta de Galicia coa 
aprobación da Lei 5/2016 do Patrimonio cultural de Galicia aprobada o 4 de maio de 
2016. 
 
Este feito permitiu que o Camiño portugués da costa fose incluído nas actuacións 
previstas no Plan director do Camiño de Santiago 2015-2020. 
 
Neste Plan director recóllese, entre outras actuacións, que cada ano se realizará unha 
actuación integral nunha das rutas xacobeas que discorren pola nosa Comunidade 
Autónoma co gallo de preparala para o Xacobeo 2021. 
 
Deste xeito, o Plan Director establece que o ano 2018 será o ano dedicado ao Camiño 
Portugués, do interior e da costa. 
 
Un dos eixos principais desta actuación integral nos diferentes Camiños é a 
sinalización, entendendo que é prioritario que os peregrinos poidan gozar da ruta coa 
máxima facilidade e fiabilidade. 
 
A Xunta de Galicia, a través da Axencia Turismo de Galicia, está traballando na 
sinalización do Camiño Portugués da costa para o que mantén unha estreita, e 
necesaria, colaboración cos concellos por onde transita a ruta. 
Desde principios de 2018 o diálogo fluído entre as administracións locais e a 
administración autonómica permitiu actuar nos concellos de A Guarda, O Rosal, 
Baiona, Nigrán e Redondela.  
 



 

 

Porén o Concello de Vigo non participou nas diferentes xuntanzas interadministrativas 
nin autorizou á Axencia Turismo de Galicia a colocar a sinalización homologada no seu 
termo municipal. 
 
Esta disfunción afecta aos peregrinos e peregrinas que elixiron realizar este Camiño de 
Santiago porque para poder seguir a ruta necesitan medios tecnolóxicos que non todos 
posúen ou coñecen, como a APP do Camiño de Santiago impulsada pola propia Xunta. 
 
As queixas neste sentido son reiteradas, provocando unha valoración negativa da 
cidade e, por extensión, de Galicia. 
 
Polo exposto, o Grupo Parlamentario Popular presenta a seguinte  proposición non de  
lei en Comisión: 
 
“O Parlamento de Galicia insta á Xunta de Galicia a que se dirixa, novamente, ao 
concello de Vigo para establecer unha canle de diálogo que permita a colaboración e 
autorización precisa deste Concello para realizar a sinalización do Camiño Portugués 
da Costa no seu termo municipal e así evitar prexudicar aos peregrinos que fagan o 
percorrido”. 
 
 

Santiago de Compostela, 7 de setembro de 2018 
 
 
 
Asinado dixitalmente por: 

 
Pedro Puy Fraga na data 07/09/2018 14:19:30 

 
Teresa Egerique Mosquera na data 07/09/2018 14:19:40 

 
María Ángeles Garcia Míguez na data 07/09/2018 14:19:47 

 
Maria Antón Vilasánchez na data 07/09/2018 14:19:53 

 
Moisés Blanco Paradelo na data 07/09/2018 14:19:58 

 
Moisés Rodríguez Pérez  na data 07/09/2018 14:20:04 

 
Marta Novoa Iglesias na data 07/09/2018 14:20:14 

 
Cristina Isabel Romero Fernández na data 07/09/2018 14:20:23 

 



 

 

Miguel Ángel Tellado Filgueira na data 07/09/2018 14:20:38 

 
Sandra Vázquez Dominguez na data 07/09/2018 14:20:47 

 
Paula Prado Del Río na data 07/09/2018 14:20:56 

 



 

 

Reunión da Comisión 6ª, Industria, Enerxía, Comercio e Turismo

Día: 06.11.2019        Hora: 10:30

Orde do día

 

 

3.2 53082(10/PNC-004226)

Grupo Parlamentario Popular de Galicia

Tellado Filgueira, Miguel Ángel e 8 máis

Sobre a demanda ao Goberno do Estado para que posibilite a

Navantia-Ferrol  a construción dun novo buque loxístico (AOR)

e reprograme o plan de traballo das cinco fragatas F-110

encargadas pola Armada española para adiantar o comezo do

corte de chapa, previsto para comezos de 2020

Publicación da iniciativa, 522, 30.08.2019



 

 

A Mesa do Parlamento 

O Grupo Parlamentario Popular de Galicia a través do seu Portavoz e por iniciativa 

dos deputados e deputadas, Miguel Tellado Filgueira, José Manuel Rey Varela, 

Diego Calvo Pouso, María Antón Vilasánchez, Moisés Blanco Paradelo, Moisés 

Rodríguez Pérez, Marta Nóvoa Iglesias, Cristina Romero Fernández e Sandra 

Vázquez Domínguez, ao abeiro do disposto no artigo 160 e concordantes do 

Regulamento da Cámara, presenta ante esa Mesa, a seguinte proposición non de lei 

para o seu debate na Comisión 6ª, Industria, Enerxía, Comercio e Turismo. 

Exposición de motivos 

Na actualidade o naval galego, despois de ter que ter afrontado unha profunda crise 

derivada da caída da demanda internacional, e de forma especial ao impacto do 

expediente de tax lease, vive un momento de relativa boa saúde. 

Os datos falan por si mesmos: Galicia conseguiu o ano pasado 15 novos contratos dos 

23 que se asinaron nos estaleiros españois, acadou con eles o maior volume de 

actividade da última década, de xeito que triplicou os que se adxudicou País Vasco (5) 

e quintuplicou os logrados por Asturias (3). Por outra banda, a carteira de pedidos en 

vigor dos estaleiros galegos a 31 de marzo deste ano suma 30 buques dun total de 58 

contratados en toda España, isto representa máis da metade (52%). 

Ademais, neste momento conta coa segunda maior carteira de pedidos de Europa, só 

por detrás de Holanda, polo que cabe dicir que o sector naval en Galicia soubo 

remontar unha situación de enorme dificultada e situarse como un referente de 

innovación e calidade, tanto a nivel nacional como a nivel  internacional. De feito, o 

balance dos contratos finalizados ou en construción nos últimos cinco anos ascende xa 

aos 3.800 millóns de euros. 

Desde o Grupo Popular de Galicia ten expresado de maneira insistente que Navantia 

ten que ser parte activa na consolidación desta etapa de crecemento, ofrecendo 

alternativas aos seus estaleiros na Ría de Ferrol que garantan carga de traballo a curto, 

medio e longo prazo para os seus propios traballadores e a industria auxiliar da 

comarca, facilitando ademais que as súas instalacións non queden atrás. 

O retraso inxustificado de dez meses por parte do Goberno liderado por Pedro Sánchez 

na sinatura da orde de execución do proxecto de Fragatas F-110 está condenando aos 

estaleiros ferroláns e a súa industria auxiliar a un horizonte moi incerto. Agora mesmo, 

non hai garantías de que exista carga de traballo durante os próximos dous ou tres 

anos nas instalacións de Navantia en Galicia, mentres non se empece a cortar chapa 

para as fragatas, poñendo en risco 500 empregos segundo teñen denunciado tamén os 

sindicatos. 

Sen embargo, a única decisión que se adoptou vai precisamente na dirección contraria: 

quitar carga de traballo a Navantia Fene para levala á Bahía de  Cádiz, cunha das 

plataformas dun parque eólico. A maiores están as recentes declaracións da Ministra 

de Facenda en funcións subliñando só a aposta do Goberno polo estaleiro de San 

Fernando.  

Así pois, desde a súa chegada ao Goberno, os socialistas teñen demostrado que só 

entenden o naval como unha ferramenta electoral, desatendendo os esforzos que está 

realizando o sector naval galego e a Xunta para ser un referente en talento, innovación 

e Industria 4.0. 

Polo exposto, o Grupo Parlamentario Popular, presenta a seguinte proposición non de 

lei en Comisión: 

“O Parlamento de Galicia insta á Xunta de Galicia a dirixirse ao Goberno do Estado 

para que dote a Navantia-Ferrol de carga de traballo a través da construción dun novo 

buque loxístico (AOR), como o que está ultimando para a Armada australiana, e 

reprograme o plan de traballo das cinco fragatas F-110 encargadas polo Armada 

española para adiantar o comezo do corte de chapa, previsto para comezos de 2020”. 

 

Santiago de Compostela, 31 de xullo de 2019 

 

 

 

 

 

 

Asinado dixitalmente por: 

 

Pedro Puy Fraga na data 31/07/2019 11:42:14 

 

Miguel Ángel Tellado Filgueira na data 31/07/2019 11:42:34 

 

José Manuel Rey Varela na data 31/07/2019 11:42:49 

Diego Calvo Pouso na data 31/07/2019 11:43:16 

 

Maria Antón Vilasánchez na data 31/07/2019 11:43:32 

 

Moisés Blanco Paradelo na data 31/07/2019 11:43:43 

 

Moisés Rodríguez Pérez  na data 31/07/2019 11:43:59 

 

Marta Novoa Iglesias na data 31/07/2019 11:44:24 

 

Cristina Isabel Romero Fernández na data 31/07/2019 11:44:39 

 

Sandra Vázquez Dominguez na data 31/07/2019 11:44:57 

